DE BENEDICTIONE
CORPORALIUM

Pontifex corporalia benedicere volens,
stans sine mitra, dicit:

YV Adjutérum nostrum in némine Domini.
7 Qui fecit celum et terram.
YV Déminus vobiscum.

I Et cum spiritu tuo.
Orémus. Oratio
Clementissime Do6mine, cujus
inenarrabilis est virtus, cujus mystéria
arcanis mirabilibus celebréntur: tribue,
quasumus; ut hoc linteamen tua
propitiationis bene*dictione sanctifi-
cétur ad consecrandum super illud
Corpus et Sanguinem Dei et Démini
nostri Jesu Christi, Filii tui: Qui tecum
vivit et regnat in unitate Spiritus Sancti
Deus, per 6mnia secula seculérum.

I Amen.

Orémus. Oratio
Omnipotens sempitérne Deus,
bene®Xdicere, sancti®ficare, et

conse¥crare dignéris linteamen istud
ad tegéndum involvendumque Corpus
et Sanguinem Do6mini nostri Jesu
Christi, Filii tui: Qui tecum vivit et
regnat in unitate Spiritus Sancti Deus,
per 6mnia sacula seculérum.

I Amen.

Orémus. Oratio
Omnipotens Deus, manibus nostris
opem tuz benedictionis infande: ut
per nostram bene¥dictionem hoc
linteamen sanctificétur, et Corporis ac
Sanguinis Redemptoéris nostri novum
sudarium, Spiritus Sancti  gratia
efficiatur. Per eindem Déminum nos-
trtum Jesum Christum, Filium tuum:
Qui tecum vivit et regnat in unitate
ejusdem Spiritus Sancti Deus, per
omnia sacula seculorum. ¥ Amen.
Deinde aspergit ea aqua benedicta.

